PAGE  
2


Հ Ա Ղ Ո Ր Դ ՈՒ Մ
Բարեգործական ծրագրերի շրջանակներում 2014 թվականի

ընթացքում իրականացված աշխատանքների մասին

Հայաստանի Հանրապետության կառավարության բարեգործական ծրագրերի համակարգման հանձնաժողովի կողմից որակված ծրագրերի շրջանակներում 2014 թվականի ընթացքում հանրապետությունում բարեգործական և մարդասիրական օգնության ծրագրեր են իրականացրել միջազգային և հանրապետական 143 կազմակերպություն: Դրանցից 58 կազմակերպություն իրականացրել են երկարաժամկետ ծրագրեր՝ կապված ինչպես աշխատանքների կատարման և ծառայությունների մատուցման, այնպես էլ՝ բարե​գործական բեռների ներմուծման ու բաշխման հետ, իսկ 85 կազմակերպություն իրականաց​րել է կարճաժամկետ ծրագրեր՝ կապված միայն բարեգործական բեռների ներմուծման և բաշխման հետ: 

Մեծածավալ ծրագրեր են իրականացնում «Տաթևի վերածնունդ» հիմնադրամը՝ 5.56 մլրդ դրամ, «Արաբկիր» միացյալ մանկական բարեգործական հիմնադրամը՝ 4.29 մլրդ դրամ, «Այբ» կրթական հիմադրամ՝ 2.09 մլրդ դրամ, Մայր Աթոռ Սուրբ Էջմիածինը` 1.89 մլրդ դրամ:

Սույն տեղեկանքում ընդգրկված են ամփոփ տեղեկություններ միայն այն ծրագրերի վերաբերյալ, որոնք համապատասխան որակում են ստացել Հայաստանի Հանրապետու​թյան կառավարության բարեգործական ծրագրերի համակարգման հանձնաժողովի կողմից:

Բարեգործական բեռների ներմուծում և բաշխում

2014 թվականի ընթացքում հանձնաժողովի կողմից որակված բարեգործական ծրագրերի շրջանակներում 51 երկրից հանրապետություն են ներմուծվել 18.59 մլրդ դրամ մաքսային արժեքով բեռներ՝ 131 կազմակերպության հասցեով, այդ թվում՝ երկարաժամկետ ծրագրեր իրականացնող կազմակերպությունների հասցեով՝ 8.34 մլրդ դրամ արժեքով, կարճաժամկետ ծրագրեր իրականացնող կազմակերպությունների հասցեով՝ 10.25 մլրդ դրամ արժեքով (այդ թվում ՀՀ առողջապահության նախարարության «Մարդասիրական օգնության հանրապետական կենտրոն» ՊՈԱԿ-ի 7 մլրդ դրամից ավելի մաքսային արժեքով դեղորայք, բժշկական պարագաներ և սարքավորումներ): 2013 թվականի համեմատությամբ 2014 թվականին ներմուծված բեռների մաքսային արժեքը նվազել է 5.03 մլրդ դրամի չափով:

Հարկ է նշել, որ ներմուծվող դեղորայքը, բժշկական սարքավորումները և պարա​գաները «Մարդասիրական օգնության, բարեգործության և տեխնիկական օգնության կարգով ստացվող դեղերը, բժշկական նշանակության առարկաներն ու բժշկական սարքա​վորումները վերագնահատող» աշխատանքային խմբի կողմից հետագայում ենթակա են վերագնահատման, հետևաբար վերոհիշյալ գումարային արտահայտությունները պետք է ընդունել որպես կողմնորոշիչ կամ տեղեկատվական բնույթի:

Ըստ ներմուծող կազմակերպությունների տեղեկություններն ամփոփված են հավել​ված 2-ում, ըստ առաքման երկրի՝ հավելված 3-ում, ըստ ապրանքային խմբերի՝ հավելված 4‑ում:

Ըստ մաքսային արժեքի՝ ներմուծված բեռների 51.4 %-ը առողջապահության բնագա​վառի ապրանքներ են, այդ թվում՝ դեղորայք 6.52 մլրդ դրամ մաքսային արժեքով, բժշկա​կան սարքավորումներ և պարագաներ՝ 3.04 մլրդ դրամ մաքսային արժեքով:

Բեռների 34.78 %-ը ներմուծվել է ԱՄՆ-ից, 14,84 %-ը՝ Շվեյցարիայից, 7,3 %-ը՝ Չինաստանից, 5,82 %-ը՝ Ավստրիայից, և , 4,78 %-ը՝ Մեծ Բրիտանիայից:

Ընդհանուր առմամբ, ըստ մաքսային արժեքի, բեռների 47.66 %-ը ներմուծվել է նա​խարարությունների, գերատեսչությունների և պետական ու համայնքային այլ կազմակեր​պությունների հասցեով:

Աշխատանքների կատարում և ծառայությունների մատուցում

2014 թվականի ընթացքում Հայաստանի Հանրապետության կառավարության բարե​գործական ծրագրերի համակարգման հանձնաժողովի կողմից բարեգործական որակում է տրվել 58 կազմակերպության կողմից իրականացվող՝ աշխատանքների կատարման կամ ծառայությունների մատուցման ծրագրերի, որոնց գումարային արժեքը կազմում է շուրջ 31,373.13 մլն դրամ (հավելված 5):
2013 թվականի համեմատությամբ 2014 թվականին հաստատված երկարաժամկետ ծրագրերի գումարային արժեքը նավազել է 4.8 մլրդ դրամով:
Ըստ բնագավառների աշխատանքների կատարումը կամ ծառայությունների մատու​ցումը ունի հետևյալ պատկերը՝
	հոգևոր
	7,785.56
	24.82 %

	առողջապահական
	6,375.38
	20.32 %

	սոցիալական
	6,289.91
	20.05 %

	կրթական
	5,109.68
	16.29 %

	սպորտ
	2,983.66
	9.51 %

	քաղաքաշինություն
	600.00
	1.91 %

	համայնքային զարգացում
	471.29
	1.50 %

	ջրամատակարարման
	322.93
	1.03 %

	մշակույթ
	297.81
	0.95 %

	միգրացիա
	274.21
	0.87 %

	գյուղատնտեսական
	269.00
	0.86 %

	արտակարգ իրավիճակներ
	237.88
	0.76 %

	բնապահպանական
	236.12
	0.75 %

	դրամաշնորհ
	72.46
	0.23 %

	ճանապարհաշինություն
	47.23
	0.15 %


Հարկ է նշել, որ ծրագրերի գումարային արժեքները նշված են ըստ կազմակերպու​թյունների ներկայացրած հայտերի և ամփոփ տեղեկությունների, ուստի դրանք պետք է ընդունել որպես կողմնորոշիչ կամ տեղեկատվական բնույթի արժեքներ: Ընդ որում՝ նշված ծրագրերի մի մասը շարունակական է` մինչև 2019 թվականը:

Ընդհանուր առմամբ, 2014 թվականի ընթացքում հաստատված 244 երկարաժամկետ ծրագրերից 112-ը վերաբերվում են շինարարական աշխատանքների իրականացմանը (կառուցում, վերակառուցում և վերանորոգում): Այդ թվում` վերակառուցվել և վերանորոգվել է 68 ջրագիծ, 30 դպրոց, 18 մանկապարտեզ,և 7 բուժհաստատություն: 

Կազմակերպական հարցեր

Հանձնաժողովը հանդիպումներ է կազմակերպել հանրապետությունում գործող և բարեգործական ծրագրեր իրականացնող տեղական ու միջազգային կազմակերպություն​ների հետ: Անց են կացվել հանդիպումներ, քննարկվել են մարդասիրական օգնության ծրագրերից աստիճանաբար զարգացման ծրագրերի անցնելու հետ կապված հարցերը: Հարցադրումները հավանության են արժանացել:

Բազմաթիվ այցելություններ են կատարվել իրականացման վայրերում ծրագրերի ընթացքին ծանոթանալու, արդյունավետությունը գնահատելու և սահմանված նպատակ​ներից շեղումներ թույլ չտալու նպատակով:
2014 թվականի ընթացքում տեղի է ունեցել Հայաստանի Հանրապետության կառա​վարության բարեգործական ծրագրերի համակարգման հանձնաժողովի 15 նիստ, ընդունվել է 1,376 որոշում:

Բոլոր հարցերի վերաբերյալ հանձնաժողովի որոշումներն ընդունվել են բացառապես շահագրգիռ նախարարությունների եզրակացությունների հիման վրա:

ՀՀ կառավարության բարեգործական ծրագրերի

համակարգման հանձնաժողովի նախագահ

Ս. ՏԵՐ-ՍԻՄՈՆՅԱՆ
Հավելված N 1


ՀՀ կառավարության 2015թ. ապրիլի -ի նիստի N  արձանագրային որոշման








